
KEPERCAYAAN TERHADAP SEKTOR AWAM SEMAKIN MENINGKAT 

       

     Keyakinan  terhadap  jawatan  awam  semakin  meningkat,  kata  Pengerusi 

Suruhanjaya Perkhidmatan Awam S.P.A Tan Sri Mahmood bin Adam semasa sesi 

Interaksi dan Karnival Kerjaya  SPA di Kangar,Perlis. Beliau berkata permohonan 

daripada masyarakat awam semakin meningkat daripada 1.0 juta kepada 2.0 juta 

pada  tahun  ini.  Daripada  permohonan  tersebut,  ada  juga  permohonan  baru 

daripada  kakitangan  awam  yang  sedang  berkhidmat  untuk menjawat  jawatan 

tinggi.  Beliau  juga  berkata,  kakitangan  awam  yang  menjalankan  perniagaan 

sambilan  perlu mendapatkan  keizinan  daripada  Ketua  Jabatan  terlebih  dahulu. 

Ketua  Jabatan  juga  perlu  prihatin  terhadap  kakitangan mereka  yang membuat 

kerja sambilan supaya kerja tersebut tidak bercanggah dengan peraturan jabatan. 

Sebanyak 22 Jabatan Kerajaan telah mengambil bahagian dalam karnival kerjaya 

di  Kangar,  Perlis  yang bermula pada pukul  9.00  pagi hingga  4.00 petang.  Lebih 

daripada  3000  orang  telah  menyertai  karnival  tersebut  dan  juga  membuat 

permohonan  untuk  jawatan  awam.  Seramai  28,257  calon  telah  membuat 

permohonan  jawatan awam daripada negeri Perlis pada  Januari hingga Oktober 

2013 dan tahun sebelum pula hanya 15,175 permohonan sahaja. Pada tahun  ini, 

3,605  calon  telahpun  dipanggil  temu  duga  dan  429  calon  telah  layak  dipilih 

sebagai penjawat awam. 


